
Canllaw i bwyllgorau ar godi arian 

Pan fyddwch yn codi arian at eich clwb neu eich cymdeithas: 

• Casglwch arian mewn digwyddiadau wedi’u trefnir a’i dalu i mewn i gyfrif eich grŵp 

myfyrwyr wrth dderbynfa Undeb Aber cyn gynted ag y bo modd.  

• Gellir menthyg peiriant darllen cerdyn gan Undeb Aber ar gyfer digwyddiadau; cysylltwch ag 

undeb@aber.ac.uk i’w archebu. Does gennym ond nifer gyfyngedig o beiriannau darllen 

cerdyn, felly archebwch cyn gynted â phosib. 

• Os ydych am godi arian ar-lein, gallwch werthu cynnyrch ar eich tudalen Undeb Aber Nid oes 

modd gadael i bobl ddewis faint y maent yn ei dalu am nwyddau fel tudalennau codi arian, 

ond fe ellir gosod prisiau gwahanol ar ystod o gynnyrch (ee £1, £5, £10, ac £20) fel bod pobl 

yn gallu eu cyfuno â’i gilydd i roi cymaint ag y mynnant. I wneud hyn, gallwch naill ai 

gyflwyno cais am nwyddau, neu anfon e-bost at sufstaff@aber.ac.uk i gael gwybodaeth 

bellach a chymorth gyda sefydlu hyn. 

• Cofiwch beidio â defnyddio llwyfannau codi arian fel GoFundMe. Mae’n anoddach o lawer i 

ni hawlio’r arian oddi wrth y llwyfannau hynny i gyfrif eich grŵp myfyrwyr, ac mae'n aml yn 

cymryd peth o'r ffioedd prosesu, y gallem ei dalu ar eich cyfer o dan ein cyllideb weithredu, 

fel bod yr holl arian yn mynd i'ch grŵp myfyrwyr. 

• Os oes gennych unrhyw gwestiynau am y rheolau ar gyfer codi arian at eich grŵp myfyrwyr, 

cysylltwch â'ch cydlynydd Cyfleoedd perthnasol trwy suclubs@aber.ac.uk neu 

susocieties@aber.ac.uk neu â'r swyddog Cyfleoedd trwy suopportunities@aber.ac.uk am 

eglurhad. 

• Os oes gennych unrhyw gwestiynau ynghylch y gwaith gweinyddu sydd ei angen i godi arian 

at eich grŵp myfyrwyr neu faint o amser y mae'n ei gymryd i'r arian gyrraedd eich cyfrif, 

cysylltwch â sufstaff@aber.ac.uk am eglurhad neu grynodeb o’ch cyfrif. 

Pan fyddwch yn codi arian er budd elusen allanol: 

• Casglwch arian mewn digwyddiadau wedi’u trefnu a'i roi i mewn i gyfrif eich grŵp myfyrwyr 

wrth dderbynfa Undeb Aber cyn gynted â phosib. Gwnewch yn siŵr i grybwyll pan fyddwch 

yn talu hyn mai er budd elusen arall ydyw ac nid er eich budd eich hun – bydd blwch i’w dicio 

ar y ffurflen dalu. 

• Gallwch fenthyca peiriant darllen cerdyn gan Undeb Aber ar gyfer digwyddiadau; e-bostiwch 

at undeb@aber.ac.uk i’w archebu. Does ond gennym nifer gyfyngedig o ddarllenwyr cerdyn, 



felly archebwch cyn gynted â phosib. Bydd y ffurflen archebu yn gofyn ai at elusen ydyw; 

cofiwch ateb y cwestiwn i sicrhau bod yr arian yn cyrraedd y lle iawn. 

• Os ydych am godi arian ar-lein, gallwch roi cynnyrch ar eich tudalen Undeb Aber. Nid oes 

modd gadael i bobl ddewis faint y maent yn ei dalu am nwyddau fel tudalennau codi arian, 

ond fe ellir gosod prisiau gwahanol ar ystod o gynnyrch (ee £1, £5, £10, ac £20) fel bod pobl 

yn gallu eu cyfuno â’i gilydd i roi cymaint ag y mynnant. I wneud hyn, gallwch naill ai 

gyflwyno cais am nwyddau, neu anfon e-bost at sufstaff@aber.ac.uk i gael gwybodaeth 

bellach a chymorth gyda sefydlu hyn. Rhaid i chi grybwyll yn glir yn enw'r cynnyrch NAD er 

budd eich grŵp eich hun yw hyn, a gwell yw nodi yn nisgrifiad y cynnyrch disgrifiad cynnyrch 

i ba elusen yr aiff, er enghraifft, enw'r cynnyrch "Rhodd i elusen" ac yn y disgrifiad "bydd 

popeth a enillir o’r cynnyrch hwn yn cael ei roi i Enw'r Elusen." 

• Os ydych yn defnyddio llwyfannau codi arian fel GoFundMe, cofiwch eu sefydlu fel bod yr 

arian a godir yn cael ei roi’n uniongyrchol i'r elusen yn hytrach na chael ei dalu ac yna'n ei roi; 

gweler uchod ynglŷn â’r anawsterau a geir wrth sicrhau bod yr arian yn cyrraedd cyfrif eich 

grŵp myfyrwyr trwy’r rheini. Mae croeso i chi ddefnyddio llwyfannau codi arian i roi arian yn 

uniongyrchol i elusen o'ch grŵp, fodd bynnag, ni chaiff unrhyw beth a roddir yn y ffordd hon 

ei gyfrif yn ein cyfanswm Codi a Rhoddi. Hefyd, mae llwyfannau codi arian fel GoFundMe yn 

cymryd peth o'r ffioedd prosesu, a allem ni eu talu trwy ein cyllideb weithredu, sy'n golygu 

bod yr holl arian y mae pobl yn ei roi yn mynd yn uniongyrchol i'r elusen o'ch dewis. 

• Os oes gennych unrhyw gwestiynau am y rheolau ar gyfer codi arian at eich grŵp myfyrwyr, 

cysylltwch â'ch cydlynydd Cyfleoedd perthnasol trwy suclubs@aber.ac.uk neu 

susocieties@aber.ac.uk neu â'r swyddog Cyfleoedd trwy suopportunities@aber.ac.uk am 

eglurhad. 

• Os oes gennych unrhyw gwestiynau ynghylch y gwaith gweinyddu sydd ei angen i godi arian 

at eich grŵp myfyrwyr neu faint o amser y mae'n ei gymryd i'r arian gyrraedd eich cyfrif, 

cysylltwch â sufstaff@aber.ac.uk am eglurhad neu grynodeb o’ch cyfrif. 

• Noder na chaiff unrhyw arian a godir at elusen allanol ei ddangos yng nghyfrif eich grŵp 

myfyrwyr; byddwn yn cysylltu ag aelodau’r pwyllgor ar ddiwedd pob tymor i weld i ble mae 

arian yn cael ei roddi. Os nad ydym yn clywed yn ôl, byddwn yn rhoi’r arian i elusen o ddewis 

Undeb Aber y flwyddyn honno. Os ydych am roi’r arian cyn diwedd y flwyddyn/tymor, 

cysylltwch â sufstaff@aber.ac.uk i ofyn am wneud cyfraniad cynnar. 

• Peidiwch â thalu unrhyw arian i elusennau oddi wrth eich grŵp myfyrwyr eich hun. Heb law 

am lwyfannau codi arian lle gall pobl dalu’n uniongyrchol i elusen yn eich enw eich hun, 

mae’n rhaid i roddion fynd yn uniongyrchol trwy Undeb Aber. 


